
Geskiedenis/V2 DoE/Model 2007 
NSS 

ADDENDUM 

Kopiereg voorbehou Blaai om asseblief 

9 

 
BRON 3D 
 
Hieronder is 'n foto van 'n deel van die skare op 26 Junie 1955 tydens die Kongres te 
Kliptown waartydens daar op die Vryheidsmanifes ooreengekom is: 

BRON 3E 
 
Hieronder is 'n uittreksel uit die Vryheidsmanifes: 

 

 
 

DIE VRYHEIDSMANIFES 

 
Ons, die mense van Suid-Afrika, verklaar hiermee voor ons hele land en die hele wêreld: 
 

• Klousule 1, Die Mense Moet Regeer, bevestig die reg van almal, ongeag ras, 
kleur of geslag, om te stem; 

• Klousule 2, Alle Nasionale Groepe Moet Gelyke Regte Hê, verleen gelykheid 
voor die reg, in skole, en verbied rassebeledigings; 

• Klousule 3, Die Mense Moet In Die Land Se Welvaart Deel, vra vir die 
nasionalisering van die myne, banke en nywerheidsmonopolieë, en dat alle mense 
gelyke ekonomiese en werksregte moet hê; 

• Klousule 4, Die Grond Moet Verdeel Word Onder Almal Wat Daarop Werk, eis 
die herverdeling van die grond, asook die afskaffing van enige beperkings op die 
bewegings van mense, toegang tot grond en die besit van vee; 

• Klousule 5, Almal Is Gelyk Voor Die Reg, beloof die afskaffing van aanhoudings 
of verbannings sonder verhoor, asook alle diskriminerende wette; 

• Klousule 6, Almal Moet Menseregte Geniet, waarborg vryheid van spraak, aan-
bidding en assosiasie, en onbevange vryheid van beweging; 

• Klousule 7, Daar Moet Werk En Sekuriteit Wees, erken die reg van almal op 
werk en op gelyke betaling vir gelyke werk, lê minimum werkstoestande neer, en beloof 
die afskaffing van kinderarbeid; 

• Klousule 8, Deure Van Geleerdheid En Kultuur Moet Oopgemaak Word, erken 
die beginsels van vrye, universele, verpligte en gelyke onderwys, beloof om 
ongeletterdheid uit te wis en onderneem om alle kleurversperrings op kultuur-, sport- en 
onderwysgebied te verwyder; 

• Klousule 9, Daar Sal Huise, Sekuriteit En Gerief Wees, belowe ordentlike huis-
vesting vir almal, die afskaffing van slumgebiede en omheinde dorpsgebiede, behoorlike 
mediese sorg vir almal, asook sorg vir bejaardes, gestremdes en weeskinders; 

• Klousule 10, Daar Moet Vrede En Vriendskap Wees, verklaar dat Suid-Afrika die 
regte van ander lande sal respekteer en wêreldvrede sal nastreef. 
 
Die Vryheidsmanifes sluit soos volg af:  'Laat almal wat hul mense en hul land liefhet, 
soos volg hier saam met ons sê:  vir hierdie vryhede sal ons, sy aan sy, regdeur ons 
lewens stry totdat ons ons vryheid verkry het.' 

